
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u trinaest slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

VisokoVisoko

Dana 23.10.2024. godine u 18,50 sati, u ulici Branilaca, na parking prostoru, ispred "UNICREDIT" banke od strane lica R.S. (1977) izvršen

je fizički napad prema licu D.H. (1981) oba iz Visokog. Tom prilikom D.H. je zadobio teške tjelesne povrede konstatovane u Kantonalnoj

bolnici Zenica. Lice R.S. je lišeno slobode i zadržano u prostorijama za zadržavanje. Izvršen je uviđaj od strane policijskih službenika

Policijske stanice Visoko, te su poduzete mjere i radnje na dokumentovanju krivičnog djela uz upoznavanje dežurnog tužioca.

 

KakanjKakanj

Dana 23.10.2024. godine, u 11,35 sati, u ulici Alije Izetbegovića policijski službenici Policijske stanice Kakanj su prilikom legitimisanja i

pregleda lica M.A. (1978) iz Kaknja kod istog pronašli jedan grumen biljne materije koja asocira na opojnu drogu "Marihuanu". Pronađena

materija je oduzeta, a lice lišeno slobode, te je nad istim zavedena kriminalistička obrada.

Dana 23.10.2024. godine, u 17,20 sati, u ulici Alije Izetbegovića policijski službenici Policijske stanice Kakanj su prilikom legitimisanja i

pregleda lica B.A. (1981) iz Kaknja kod istog pronašli jedan upakovan sadržaj biljne materije koja asocira na opojnu drogu "Marihuanu".

Pronađena materija je oduzeta, a lice lišeno slobode, te je nad istim zavedena kriminalistička obrada.

 

BrezaBreza

Dana 23.10.2024. godine u 12,25 sati u ulici Željeznička stanica u kući vlasništvo Š.A. (1949) iz Breze, izvršeno je krivično djelo

"Nasilničko ponašanje" od strane lica K.V. (1997), takođe iz Breze. Tom prilikom Š.A. je zadobila lakše tjelesne povrede konstatovane u

Domu zdravlja Breza, dok se osumnjičeni K.V. udaljio u nepoznatom pravcu. O događaju je obaviješten dežurni tužilac, a daljnji rad na

pronalasku osumnjičenog i dokumentovanju krivičnog djela nastavljaju istražitelji Policijske stanice Breza.

 

MaglajMaglaj

Dana 23.10.2024. godine u 15,50 sati u mjestu Tunjica, postupajući po naredbi Općinskog suda u Zavidovićima od strane policijskih

službenika Policijske stanice Maglaj izvršen je pretres kuće i pomoćnih objekata, koje koristi lice E.M. (1999). Tom prilikom pronađen je

jedan "Džoint", bruto težine 0,74 grama, jedna plastična vrećica u kojoj se nalazila biljna materija koja svojim izgledom i mirisom asocira

na opojnu drogu "Marihuanu", bruto težine 7,76 grama i jedna plastična vrećica sa sadržajem praškaste materije koja svojim izgledom

asocira na opojnu drogu "Speed", bruto težine 4,47 grama. Lice E.M. je lišeno slobode i zadržano u prostorijama za zadržavanje, a daljnji

rad na dokumentovanju krivičnog djela nastavili su istražitelji Policijske stanice Maglaj.

 

TešanjTešanj

Dana 23.10.2024. godine, u 00,25 sati, u mjestu Jelah, izvršeno je krivično djelo "Izazivanje opće opasnosti", od strane lica V.V. (1950).

Isti je u alkoholiziranom stanju zapalio porodičnu kuću pomoću plinske boce. Tom prilikom je na kući nastala veća materijalna šteta.

Požar je lokalizovan od strane pripadnika Profesionalne vatrogasne jedinice Tešanj. Lice V.V. je lišeno slobode i smješteno u Kantonalnu

bolnicu Zenica na hospitalizaciju. O događaju je obaviješten dežurni tužilac, a uviđaj je izvršen u jutarnjim satima od strane istražitelja

Policijske stanice Tešanj i inspektora za protiv požarnu zaštitu MUP-a ZDK.

Dana 23.10.2024. godine, u 09,05 sati, u službene prostorije Policijske stanice Tešanj obratila se A.B. (1960) iz Žabljaka i prijavila da je u

posljednjih dvadeset dana u mjestu Krndija izvršena "Teška krađa" u vikendicu njene sestre Z.R. (1962). Tom prilikom otuđena je

neutvrđena količina zlatnog i srebrnog nakita, te jedna ubodna pila marke "Hitachi". Izvršen je uviđaj od strane istražitelja Policijske

stanice Tešanj uz upoznavanje dežurnog tužoca.

Dana 23.10.2024. godine, u 10,35 sati, u mjestu Jevađije postupajući po naredbi Općinskog suda u Tešnju, izvršen je pretres kuće i

pomoćnih objekata, koje koristi lice H.A. (1980) iz Tešnja. Tom prilikom pronađena je praškasta materija koja asocira na opojnu drogu

"Speed", biljna materija koja asocira na opojnu drogu "Marihuana", praškasta materija koja asocira na opojnu drogu "Heroin", nepoznata

smeđa materija i devet komada tableta "Extazi". Pronađeni predmeti su oduzeti, a lice lišeno slobode i zadržano u prostorijama za

zadržavanje, nakon čega je nad istim zavedena kriminalistička obrada.

 

UsoraUsora

Dana 23.10.2024. godine u 10,30 sati u mjestu Žabljak, postupajući po naredbi Općinskog suda u Tešnju izvršen je pretres kuće i

pomoćnih objekata, koje koristi lice F.R. (1991) iz Usore. Ista je tom prilikom dobrovoljno predala manju torbicu za koju je izjavila da je

vlasništvo V.Š., koji je zatečen u kući, što je isti potvrdio i tom prilikom predao plinski pištolj kalibra 9 mm, sa dva metka u okviru

pištolja, upakovan sadržaj praškaste materije, koja asocira na opojnu drogu "speed" i dva upakovana sadržaja biljne materije, koja

asocira na opojnu drogu, "Marihuana". Pronađeni predmeti su oduzeti, a lice lišeno slobode i zadržano u prostorijama za zadržavanje,

nakon čega je nad istim zavedena kriminalistička obrada.

 

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodile su se četiri saobraćajne nezgode u kojima je jedno lice zadobilo lakše tjelesne povrede,

dok je na vozilima pričinjena materijalna šteta.

